
Dyddiad cyhoeddi: 1 Gorffennaf 2025

Cais Rhyddid Gwybodaeth 163/25

Rydych chi wedi gofyn y canlynol i ni…

Pryd ydych chi'n rhagweld y bydd yr amserlen lawn yn cael ei diweddaru i gynnwys y canlynol:

1. Pedwar trên yr awr rhwng Caerdydd a Phen pob Cwm (Aberdâr, Merthyr Tudful, Treherbert), gyda threnau bob 15 munud?

2. Dau o'r pedwar gwasanaeth o Dreherbert, Aberdâr a Merthyr Tudful yn mynd ymlaen o Gaerdydd i Fae Caerdydd?

3. Cynyddu gwasanaethau rhwng Pontypridd a Chaerdydd i 12 trên yr awr?

4. Chwe thrên yr awr rhwng Caerffili a Chaerdydd, trên bob 10 munud?

5. Cynyddu nifer y gwasanaethau sy'n teithio i Fae Caerdydd i chwe thrên yr awr?

YMATEB

Cwestiwn 1

Rydym yn gweithio tuag at ddarparu gwasanaeth trên bob 15 munud rhwng Aberdâr, Merthyr Tudful, Treherbert a Chaerdydd. I gyflawni hyn, mae angen i'n holl drenau newydd fod yn cael eu defnyddio, gan gynnwys y trenau tram a fydd yn dechrau cael eu defnyddio yn 2026. 
Pan fydd yr holl drenau newydd hyn yn cael eu defnyddio, byddwn yn cyflymu'r amserlen drenau yn gyntaf, gan ddarparu teithiau cyflymach i ben pob Cwm, gan leihau amseroedd teithio i tua 55 munud. Yn dilyn hyn, byddwn yn darparu gwasanaethau trên yn amlach – bob 15 munud – rhwng Merthyr Tudful, Aberdâr, Treherbert a Chaerdydd. Ar hyn o bryd, bwriedir i'r newid terfynol hwn i'r amserlen ddigwydd yn 2027. 

Cwestiwn 2

I ddechrau, bydd dau o'r pedwar gwasanaeth yr awr o Dreherbert yn teithio i Gaerdydd Heol y Frenhines ac yna ymlaen i Fae Caerdydd. Yn ogystal â hyn, byddwn yn dal i redeg ein gwasanaethau gwennol rhwng Caerdydd Heol y Frenhines a Bae Caerdydd, gan barhau i ddarparu pedwar trên yr awr. 

Ddiwedd 2027, bydd yr amserlen yn cael ei newid fel bod dau o bob pedwar gwasanaeth o Ferthyr, Aberdâr a Threherbert yn teithio i Gaerdydd Heol y Frenhines ac yna ymlaen i Fae Caerdydd, gan ddarparu chwe thrên yr awr i Fae Caerdydd. 

Cwestiwn 3

Fel y soniwyd uchod, byddwn yn darparu pedwar trên yr awr o Ben pob Cwm i Gaerdydd, a thrwy Bontypridd, yn 2027. Bydd hyn yn golygu bod trên yn teithio o Bontypridd i Gaerdydd bob 5 munud. 



Cwestiwn 4

Cyrhaeddwyd y garreg filltir hon ym mis Mehefin 2024, pan newidiwyd yr amserlen i gynyddu nifer y gwasanaethau rhwng Caerffili a Chaerdydd. Mae chwe thrên yr awr yn rhedeg rhwng Caerffili a Chaerdydd (mae dau ohonynt yn wasanaethau cyflym i Gaerdydd Heol y Frenhines, a bydd y gwaith gwella perfformiad yn parhau nes bydd ein trenau Class 756 newydd yn ymuno â'r gwasanaeth ar y llinellau hyn ym mis Gorffennaf 2025). 

Cwestiwn 5

Fel y soniwyd uchod, y bwriad yw y bydd hyn yn digwydd tua diwedd 2027.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

